
ku gin ci ku dul Yalla weddi na walla bokkaale na

Jéle na fu ci Abdallah ibnu Umar -yal na leen Yalla dollee gérém- ci ne dégg na benn
waay di wax naan: giii naa ci Kaaba gi, Ibnu Umar ne ko: deesul gifi ci ku dul Yalla, man
dégg naa Ydnent Yalla bi -yal na ko Yalla dolli xéewal ak mucc- muy wax naan: «ku gif Ci

ku dul Yalla weddi na walla bokkaale na».
[Wér na] [Abéo Daawuda soloo na ko, At-tirmisiy, ak Ahmat]

Yonente bi -yal na ko Yalla dolli xéewél ak mucc- day xamle ne képp ku gifi ci ku dul Yalla te
du ay Turam ak i Meloom weddi na walla bokkaale na; ndax gifi day waral maggal ki Auy gif
ci moom, te maggal Yalla rekk la fieel; kon deesul gifi ci ku dul Yalla walla ay Turam ak i
Meloom -tudd naa sellam ga-. Gif gii nag ci bokkaale gu ndaw la bokk; waaye kiy gif bu
maggalee la muy gifie kem ni Auy maggale Yalla mbaa Iu ko épp; bu boobaa day nekk
bokkaale gu mag.

